
Direccion Xeral de Calidade Ambiental avaliacion.ambiental.estratexica@xunta.gal

Sostibilidade e Cambio Climatico

CONCELLO DE CARBALLO

AVALIACION AMBIENTAL ESTRATEXICA. REMISION DO INFORME AMBIENTAL ESTRATEXICO

Nome do plan: Modificacién puntual nim. 7 do Plan xeral de ordenacion municipal de Carballo,
alineacions en Quintela e A Barreira

Promotor: Concello de Carballo

Organo substantivo: Direccién Xeral de Ordenacion do Territorio e Urbanismo

Expediente: 2020AAE2499

Caodigo web: 2358/2020

Achégolle Resolucion da Direccion Xeral de Calidade Ambiental, Sostibilidade e Cambio Climatico
pola que se formula o informe ambiental estratéxico relativo @ Modificaciéon puntual nim. 7 do Plan
xeral de ordenacion municipal de Carballo, alineaciéons en Quintela e A Barreira, no concello de
Carballo (A Corufa).

Os comentarios e informes recibidos durante o periodo de consultas ao que se someteu o documento

ambiental estratéxico e o borrador da Modificacion pédense descargar na ligazon:

http://descargas.xunta.es/d8321f48-7e07-427a-8dea-2d78c04df7521611837249301

e corresponden aos seguintes organismos:

= Direccion Xeral de Ordenacién do Territorio e Urbanismo

= |nstituto de Estudos do Territorio

Santiago de Compostela, na data da sinatura dixital
A xefa do Servizo de Avaliacion Ambiental de Plans e Programas

Margarita Segade Castro

Verificacion: https://sede.xunta.gal/cve

: Modificacién puntual nim. 7 do PXOM de Carballo, aliflaciéons en Quintela e A Barreira (MP-07) (expte 2020/U032/000001). Documento de aprobacién inicial. Pleno da

Corporacién Municipal, sesiéon 03/22 ordinaria de 28/03/2022 (punto 2 da acta da sesién). Concello de Carballo (A Corufia). O Secretario municipal.

o digitalmente por: JOSE VILLAN FUERTES - 09764560W
Fechay hora: 12.04.2022 10:55:22

W| TERRITORIO E VIVENDA
Direccion Xeral de Calidade Ambiental,
Sostibilidade e Cambio Climatico

RESOLUCION POLA QUE SE FORMULA O INFORME AMBIENTAL ESTRATEXICO DA
MODIFICACION PUNTUAL NUMERO 7 DO PLAN XERAL DE ORDENACION MUNICIPAL DE
CARBALLO, ALINEACIONS EN QUINTELA E A BARREIRA, NO CONCELLO DE CARBALLO

Promotor: Concello de Carballo

Organo substantivo: Direccién Xeral de Ordenacion do Territorio e Urbanismo (DXOTU)
Expediente: 2020AAE2499

Cédigo web: 2358/2020

O Servizo de Avaliacion Ambiental de Plans e Programas, da Subdireccion Xeral de Avaliacion
Ambiental, formulou a proposta que a continuacién se transcribe:

ANTECEDENTES
1. O concello de Carballo conta cun plan xeral de ordenacion municipal aprobado definitivamente o
04.02.2016.

2. O dia 03.11.2020 a Direccion Xeral de Calidade Ambiental, Sostibilidade e Cambio Climatico
recibiu un escrito do Concello de Carballo no que solicita iniciar o procedemento de avaliacion
ambiental estratéxica simplificada da Modificacion puntual num. 7 do Plan xeral de ordenacion
municipal de Carballo, alineaciéns en Quintela e A Barreira, para o que achega o documento
ambiental estratéxico e o borrador da proposta.

3. O dia 06.11.2020 esta Direccion Xeral iniciou un periodo de consultas previas a formulacion do
informe ambiental estratéxico por un prazo de dous meses, facendo publicos os documentos na
sta sede electréonica. Ao mesmo tempo, consultouse a Direccion Xeral de Ordenaciéon do
Territorio e Urbanismo, entre outras administracions publicas.

CONSIDERACIONS LEGAIS

1. AlLei 2/2016, do 10 de febreiro, do solo de Galicia (LSG), integra no procedemento de aprobacién
dos instrumentos de planeamento urbanistico o proceso de avaliacion ambiental estratéxica
previsto na Lei 21/2013, do 9 de decembro, de avaliacién ambiental. A través do Decreto
143/2016, do 22 de setembro, aprobouse o regulamento da dita Lei do solo, e mediante Orde do
10 de outubro de 2019 aprobaronse as Normas técnicas de planeamento urbanistico de Galicia.

2. Segundo o artigo 46.2.a) da LSG, as modificacions menores dos plans xerais de ordenacion
municipal deben someterse ao procedemento de avaliacion ambiental estratéxica simplificada.

3. De acordo co artigo 31.2 da Lei 21/2013, o érgano ambiental -tras consultar 4s administracions
publicas afectadas e as persoas interesadas- emitira o informe ambiental estratéxico.

4. A Direccion Xeral de Calidade Ambiental e Cambio Climatico’ ten atribuidas as funciéns en
materia de avaliacion dos efectos de determinados plans e programas no ambiente (Decreto
42/2019, do 28 de marzo, polo que se establece a estrutura organica da Conselleria de Medio
Ambiente, Territorio e Vivenda).

1 Actual Direccion Xeral de Calidade Ambiental, Sostibilidade e Cambio Climatico polo Decreto 130/2020, do 17 de
setembro, polo que se fixa a estrutura organica das vicepresidencias e das consellerias da Xunta de Galicia

Informe ambiental estratéxico: MP Nim 7 PXOM, alineaciéns en Quintela e

TERRITORIO E VIVENDA
Direccion Xeral de Calidade Ambiental,
Sostibilidade e Cambio Climatico

CONSIDERACIONS TECNICAS

1. Caracteristicas da modificacion

Ambito de actuacion e superficie: no nucleo da Barreira (parroquia de Carballo) afecta a unha franxa
de largo variable duns 144 m? mentres que no nucleo de Quintela (parroquia de Berdillo) afecta a
unha franxa duns 78 m?.

Obxecto: modificar a delimitacion de duas alineacions definidas polo PXOM, co fin de mellorar a
mobilidade no extremo norte do nucleo rural da Barreira e corrixir un erro detectado na cartografia do
plan vixente para o nucleo de Quintela.

Proposta: no nucleo da Quintela reaxustase a alineacion do viario para revertir un erro na cartografia
do planeamento vixente, que incorporaba un incremento da seccién dunha via sobre unha parcela
privada que non se axustaba a realidade existente e que non melloraba a funcionalidade nin a
seguridade viaria. Deste modo, mantense a seccion de 8 m prevista neste viario ao longo de todo o
nucleo.

FOTO AEREA

ORDENACION PFOPOSTA
7 2 -4

ORDENACION ACTUAL

(Imaxes tomadas do borrador)

Na Barreira a proposta corrixe un estreitamento previsto no PXOM que respondia & preservacion
dunha edificacién. Increméntase neste punto a seccién ata 12 m, para asimilala a prevista nos tramos
precedentes desta via. Afecta as parcelas catastrais 5039538NH2853N e 5039539NH2853N e a unha
edificacion en suposto estado de ruina situada no nucleo.

FOTO AEREA

ORDENACION PROPOSTA

i

(Imas tomadas do borrador)

Informe ambiental estratéxico: MP Num 7 PXOM, alineacions en Quintela e

TERRITORIO E VIVENDA

Direccion Xeral de Calidade Ambiental,

Sostibilidade e Cambio Climatico

2. Caracteristicas ambientais da area probablemente afectada

O nucleo rural da Barreira sitiase no borde sueste do nucleo urbano de Carballo. O asentamento
apodiase na rede viaria secundaria que comunica entre si varios barrios situados na zona sur. Pola sta
parte, o nucleo da Quintela sitiase a unha distancia darredor de 4 km da capital municipal, cara ao
leste, ao sur da estrada comarcal AC-413.

O lugar ao que se refire a modificacion localizase na grande area paisaxistica das Chairas e Foxas
Occidentais, na comarca paisaxistica de Bergantifios.

Nin no ambito nin na sua contorna se localizan espazos naturais protexidos ou habitats de interese
comunitario, e os terreos afectados quedan féra da area abranguida polo Plan de ordenacion do
litoral.

3. Periodo de consultas previas

Realizaronse as seguintes consultas previas a elaboracién deste informe ambiental estratéxico:

Recibido | Non recibido

Organismos autonémicos

Direccién Xeral de Ordenacién do Territorio e Urbanismo X

Instituto de Estudos do Territorio X

Asemade, o borrador do plan mais o documento ambiental estratéxico estiveron publicados durante
dous meses na paxina web desta Conselleria de Medio Ambiente, Territorio e Vivenda para que o
publico en xeral puidese consultalos e facer observaciéns/suxestions de contido ambiental.

O promotor debera considerar na elaboracién do planeamento as observaciéns e suxestions
manifestadas en dito periodo de consultas previas, e para elo achéganse os textos integros recibidos.
En todo caso, resimense a continuacion as principais cuestions ambientais formuladas:

Direccion Xeral de Ordenacién do Territorio e Urbanismo

Sinala que a mellora da funcionalidade do sistema viario ten acollida como razén de interese publico
para fundamentar unha modificaciéon de planeamento.

Informa que a Modificacion:

* Supdn deixar féra de ordenacién unha edificacion tradicional no nucleo da Barreira, en
suposto estado de ruina. Nese sentido, compre completar a informacion urbanistica desa
edificaciéon e xustificar que non supén incorrer nas prohibiciéns de demolicion de edificacions
existentes en solo de nucleo rural (artigo 26.1.g) da LSG e no artigo 40.1.g) do RLSG)p.

* No plan bésico autonémico figura un curso fluvial cuxa zona de policia afecta ao ambito da
Quintela, circunstancia que debera reflectirse nos planos.

Instituto de Estudos do Territorio

Sinala que a modificacion non provocara un impacto paisaxistico significativo, toda vez que as
alineacions non afectan a muros de pedra nin a ningun outro elemento paisaxistico de interese.

Informe ambiental estratéxico: MP Nim 7 PXOM, alineaciéns en Quintela e

Direccion Xeral de Calidade Ambiental,

Sostibilidade e Cambio Climatico

4. Efectos ambientais previsibles. Analise segundo os criterios do anexo V da Lei 21/2013

Con esta modificaciéon puntual preténdese modificar dous tramos de alineacién que establece o
PXOM de Carballo para os nucleos da Barreira e Quintela, e que afectan a unha reducida superficie
do concello.

A alineacioén proposta no nucleo rural da Quintela trata de resolver un erro na cartografia do PXOM,
que aumentaba a seccidon dunha via sobre unha parcela sen xustificacion. Se ben o Plan basico
autondmico identifica unha afecciéon a zona de policia que linda co tramo regularizado, no documento
indicase que no lugar non discorre ningun curso de auga permanente, polo que mantén o criterio do
planeamento en vigor.

No caso da Barreira, o incremento previsto na seccidon da via afecta a unha edificacién tradicional
situada no nucleo e en suposto estado de ruina, o que poderia derivar na sia demolicién. Lémbrase
que, con caracter xeral, non se permiten as demoliciéns de edificacions situadas en nucleo rural con
valor arquitecténico, histérico ou etnografico.

A vista do exposto, non cabe esperar que se produzan efectos ambientais significativos derivados da
modificacion, se ben a proposta debe atender ao indicado no informe de consultas da Direccion Xeral
de Ordenacion do Territorio e Urbanismo e na determinacion ambiental que se establece neste
informe.

PROPOSTA

Tendo en conta o indicado nos apartados anteriores e a analise realizada segundo os criterios do
anexo V da Lei 21/2013, do 9 de decembro, de avaliacion ambiental, propofio non someter ao
procedemento de avaliacion ambiental estratéxica ordinaria a Modificacion puntual nim. 7 do Plan
xeral de ordenacién municipal de Carballo, alineaciéns en Quintela e A Barreira, concello de Carballo
ao considerar que non se produciran efectos significativos no medio ambiente.

No entanto, para favorecer a sustentabilidade ambiental da proposta, establécese a seguinte
determinacion:

— Deberase completar a informacién urbanistica relativa a edificacion tradicional afectada pola
alineacién prevista no nucleo da Barreira e xustificar que non supdn incorrer nas prohibiciéons de
demolicién de edificacions existentes en solo de nucleo rural.

Santiago de Compostela, na data da sinatura dixital

Margarita Segade Castro
Xefa do Servizo de Avaliacion Ambiental de Plans e Programas

Juan Manuel Camifio Soto
Subdirector Xeral de Avaliacion Ambiental

RESOLUCION

De conformidade coa proposta anterior, resolvo non someter ao procedemento de avaliacién
ambiental estratéxica ordinaria a Modificacion puntual nim. 7 do Plan xeral de ordenacién
municipal de Carballo, alineaciéns en Quintela e A Barreira, no concello de Carballo. Non
obstante, para evitar ou minimizar posibles efectos ambientais, integrarase no planeamento a
determinacién que se indica na proposta transcrita.

Informe ambiental estratéxico: MP Nim 7 PXOM, alineaciéns en Quintela e

Direccion Xeral de Calidade Ambiental,

Sostibilidade e Cambio Climatico

Este informe ambiental estratéxico farase publico no Diario Oficial de Galicia e na paxina web da
Conselleria de Medio Ambiente, Territorio e Vivenda (https://cmatv.xunta.gal); remitirase ao Concello
de Carballo, xunto a copia das observaciéns recibidas na fase de consultas previas, para a sua
consideracion na tramitacion da modificacion.

A resolucion perdera a sua vixencia e cesara na producién dos efectos que lle son propios se, unha
vez publicada no Diario Oficial de Galicia, non se aprobase a modificacién no prazo maximo de catro
anos dende a sua publicacion.

Contra esta resolucidn non procedera recurso algun, sen prexuizo dos que procedan en via
administrativa ou xudicial fronte ao acto, no seu caso, de aprobacién da modificacion.

Santiago de Compostela, na data da sinatura dixital

Maria Sagrario Pérez Castellanos
Directora Xeral de Calidade Ambiental, Sostibilidade e Cambio Climatico

Informe ambiental estratéxico: MP Nim 7 PXOM, alineaciéns en Quintela e

Direccién Xeral de Ordenacién do Territorio
e Urbanismo

PTU AC 20 078
CARBALLO

MP PXOM N° 7
Consultas art. 60.4 LSG
P&xina 1 de 2

INFORME SOBRE A MODIFICACION PUNTUAL NUMERO 7 DO PLAN XERAL DE ORDENACION
MUNICIPAL DE CARBALLO, ALINACIONS EN QUINTELA E A BARREIRA, PARA OS EFECTOS DO
TRAMITE DE CONSULTAS PREVISTO NO ARTIGO 60.4 DA LEI DO SOLO DE GALICIA.

A Direccién Xeral de Calidade Ambiental, Sostibilidade e Cambio Climdtico (érgano
ambiental ou DXCACC) somete a consultas desta Direccidon Xeral de Ordenacion do
Territorio e Urbanismo (DXOTU) a modificacién referida, en virtude do artigo 83 da Lei
2/2016, do 10 de febreiro, do solo de Galicia (LSG) e 200 do seu regulamento aprobado
por Decreto 143/2016 (RLSG).

Analizada a documentacién redactada polos arquitectos Alvaro Ferndndez Carballada e
Beatriz Aneiros Filgueira; e vista a proposta subscrita pola Subdireccion Xeral de
Urbanismo, resulta:

l ANTECEDENTES

1. O Concello de Carballo conta cun plan xeral de ordenacién municipal aprobado
definitivamente por Orde da Conselleria de Medio Ambiente e Ordenacion do
Territorio do 04/02/2016.

2. O 4érgano ambiental someteu esta modificacién a consultas da DXOTU por resolucién
de data 06/11/2020. A documentacidén sobre a que se consulta estd constituida por:

a) Modificacion puntual n® 7 do PXOM. Alinacions en Quintela e A Barreira.
Avaliacién ambiental estratéxica. Borrador do plan, de data outubro de 2020.

b) Documento ambiental estratéxico relativo & modificacién, da mesma data.

. OBXECTO E DESCRICION DO PROXECTO
1. A modificacion afecta aos dous dmbitos seguintes:

a) Un é unha franxa duns 78 m2, situada no nudcleo de Quintela (parroquia de Berdillo).
O plan xeral cuadlifica estes terreos como sistema viario, contiguo a uns terreos
cualificados como solo de nicleo rural comUn grao 1 (ordenanza 2.1), para a que o
plan prevé unha edificabilidade de 0,40 m2/m?2 sobre parcela neta. A franxa e os
terreos contiguos forman parte da mesma parcela catastral. O plan vixente prevé
aqui un alargamento do viario que sé afecta & fronte non edificada desta parcela.

b) Outro € unha franxa de largo variable duns 144 m2, situada no nlcleo da Barreira
(parroquia de Carballo), cualificada polo plan xeral tamén como solo de nicleo rural
en grao 1. Esta franxa supdn un estreitamento do vial previsto (proxectado nas
inmediaciéns con 12 m de largo) por mor da existencia dunha edificacién tradicional,
identificada como tal na andlise do asentamento poboacional do plan xeral, e que
se manifesta que agora estd en ruina.

2. A modificacién ten por obxectivo a mellora da funcionalidade do sistema viario
(punto 1.2 do texto do borrador). Para iso regulariza a rede viaria nestes dmbitos de
solo de nucleo rural comun da seguinte forma:

¥ Verificacién: https://sede.xunta.gal/cve

a) No nucleo de Quintela sitbase a alinacién do viario de forma que este adquire un
largo continuo de 8 m, respectando as edificacions existentes na contorna e evitando
unha afeccién de maior magnitude para esta parcela. Deste xeito, os 78 m?2
afectados pasan de ser sistema viario a solo de nicleo rural comuin grao 1.

b) No nucleo da Barreira, en atenciéon ao estado de ruina da edificacién que
produce o estreitamento do viario, proponse a alargar o viario ata os 12 m que se
sinalan no seu contorno inmediato, pasando os 144 m? afectados de solo de nucleo
rural comun grao 1 a sistema viario.

1. INFORME
1. Razdns de interese pUblico da actuacidn.

A mellora da funcionalidade do sistema viario ten acollida como razén de interese
publico para fundamentar unha modificacién de planeamento (artigo 83.1 da LSG).

2. Determinaciéns e documentacion da modificacion.

A modificacion que se redacte para a sua tramitacion incluird as determinaciéns e
documentacion establecidas na LSG e no RLSG, co detalle coherente co seu contido.
Asi mesmo, suxeitarase ds disposicions de aplicacidon das Normas técnicas de
planeamento urbanistico de Galicia aprobadas por Orde da Conselleria de Medio
Ambiente, Territorio e Vivenda do 10 de outubro de 2019.

3. Relacion do Plan de ordenaciéon do litoral.

Os dmbitos afectados pola modificacion estdn fora da drea abranguida polo Plan de
ordenacién do litoral aprobado por Decreto 20/2011 (en adiante POL).

4. Outros aspectos do proxecto.

a) A modificacién no nicleo da Barreira supdn deixar féra de ordenacién unha
edificacién tradicional que se afirma estd en estado de ruina. Cémpre completar
a informaciéon urbanistica ao respecto desa edificacién e xustificar que non supdn
incorrer nas prohibicions de demolicion de edificacidns existentes en solo de
nucleo rural establecidas no artigo 26.1.g) da LSG e no artigo 40.1.g) do RLSG.

b) O plan xeral ten como criterio o de grafar o limite exterior da zona de afeccidon de
cauces, tanto dentro como féra dos nucleos de poboacion. No nucleo da
Quintela non grafa ningunha zona de afeccién, cando no plan bdsico
autondmico figura un cauce cuxa zona de policia afecta ao dmbito da Quintela,
e que deberd reflectirse nos planos.

5. Tramitacién da modificacion.

A modificacién tramitarase seguindo o procedemento establecido no artigo 78 da
LSG e 191 do RLSG.

Santiago de Compostela, data sinalada na sinatura electrénica
A directora xeral de Ordenacién do Territorio e Urbanismo
M? Encarnacioén Rivas Diaz

Verificacién: https://sede.xunta.gal/cve

Expediente IET: P-20-648

Plan ou programa: Modificacién puntual n? 7 do plan
xeral de ordenacién municipal, alifiacidons en Quintela e
A Barreira

Concello: Carballo (A Corufia)

Promotor: Concello de Carballo

Expediente DXCACC: 2020AAE2499

CONTESTACION A CONSULTA NO PROCEDEMENTO DE AVALIACION AMBIENTAL ESTRATEXICA
SIMPLIFICADA

Con data do 09/11/2020, a Direccidon Xeral de Calidade Ambiental e Cambio Climatico somete a
consulta do Instituto de Estudos do Territorio (IET) o borrador e o documento ambiental estratéxico
do plan ou programa referido no encabezamento, no marco do procedemento de avaliacién
ambiental estratéxica simplificada, de acordo co establecido na Lei 21/2013, do 9 de decembro, de
avaliacién ambiental.

1. Marco legal:

De acordo co artigo 30.1 da Lei 21/2013, do 9 de decembro, de avaliacion ambiental, o drgano
ambiental debe consultar as Administracions publicas afectadas, pofiendo & sua disposicién o
documento ambiental estratéxico e o borrador do plan ou programa que se somete a avaliacion.
Conforme ao artigo 5 da Lei 21/2013, entre as Administracions afectadas atdpanse as que tefien
competencia especifica en materia de paisaxe.

Este informe emitese de acordo coa Lei 7/2008, do 7 de xullo, de proteccion da paisaxe de Galicia, e o
Decreto 96/2020, do 29 de maio, polo que se aproba o Regulamento da Lei 7/2008, do 7 de xullo, de
proteccién da paisaxe de Galicia, en virtude das competencias establecidas no artigo 10 da Lei
6/2007, do 11 de maio, de medidas urxentes en materia de ordenacion do territorio e do litoral de
Galicia, na redaccidén establecida pola Lei 2/2016, do 10 de febreiro, do solo de Galicia, e do artigo 28
dos estatutos do Instituto de Estudos do Territorio, aprobados polo Decreto 244/2011, do 29 de
decembro, na redaccion establecida polo Decreto 42/2019, do 28 de marzo, polo que se establece a
estrutura organica da Conselleria de Medio Ambiente, Territorio e Vivenda.

2. Descricidn do plan ou programa e contido da documentacion:

A modificacion puntual ten por obxecto modificar a delimitacién actual de duas alifnacions definidas
polo PXOM co fin de mellorar a mobilidade no extremo norte do nucleo rural de A Barreira e corrixir
un erro na definicién dunha alifiacién no nucleo de Quintela. No nucleo de Quintela reaxustase a
alinacion do viario debido a un ensanchamento definido no PXOM sobre unha parcela privada que
non se adapta a realidade existente, mantendo a seccién de 8 m prevista neste viario ao longo de
todo o nucleo. No caso da Barreira, a modificacidn corrixe un estreitamento previsto no PXOM debido
a presenza dunha edificacidon en ruinas, incrementando neste punto a seccién ata 12 m, prevista
neste viario nos tramos precedentes.

3. Analise da incidencia do plan ou programa sobre a paisaxe:

De acordo co Catalogo das paisaxes de Galicia, aprobado polo Decreto 119/2016, do 28 de xullo,
(DOG do 25/08/2016), o lugar ao que se refire o plan ou programa localizase na grande érea
paisaxistica das Chairas e Foxas Occidentais, na comarca paisaxistica de Bergantifios.

A maodificacién non presentard unha forte incidencia paisaxistica, toda vez que as aliflacidons non
afectan aos muros de pedra nin a ninglin outro elemento paisaxistico de interese.

4, Conclusion:

Polo que atinxe ds competencias deste departamento en materia de paisaxe, considérase que a
modificacién puntual n? 7 do plan xeral de ordenacién municipal, alifiaciéns en Quintela e A Barreira
non provocard un impacto paisaxistico significativo.

Compre lembrar que de acordo co artigo 7.2 da Lei 7/2008 (modificado pola Lei 12/2014, do 22 de
decembro, de medidas fiscais e administrativas), e tendo en conta o disposto no artigo 83.5 da Lei
2/2016, do 10 de febreiro, do solo de Galicia, a modificacién, tras a sta aprobacion inicial, debera
someterse a informe do Instituto de Estudos do Territorio.

O xefe do Servizo de Planificacién da Paisaxe
José Luis Alvarez Vicente

O director do Departamento Técnico de Estudos
José Antonio Serantes Barbeito

Visto e conforme, o director do Instituto de Estudos do Territorio
Francisco Barea Paz

(Documento asinado electronicamente)

